
Varðar: Frumvarp til laga um efni og efnablöndur

Með bréfi dags 13. mars sl, var Olíudreifing ehf beðin um að veita umsögn um 431. 
mál 135. löggjafarþings, frumvarp til laga um efiii og efiiablöndur.

Almennt séð er ástæða til að fagna frumvarpinu, sem er innleiðing á REACH- 
tilskipun Evrópusambandsins, sem hefur verið í undirbúningi á þeim bænum um hríð.

Löggjafanum getur ekki verið alvara að ætla innleiða heimild til ákvörðunar sektar án 
þess að sekt sé sönnuð. Þetta er mun víðtækara og alvarlegra ákvæði en er í öðrum 
lögum, þar sem hlutlæg ábyrgð er einskorðuð við bætur vegna tjóns. Þetta getur varla 
staðist stjómarskrá og mótmælir félagið þessu ákvæði harðlega.
Olíudreifing vill nota þetta tækifæri og gera athugasemd við það háa flækjustig í allri 
stjómsýslu er varðar meðhöndlun efiia og efiiablanda á íslandi og telur stjómvöld alls 
ekki hafa farið eftir markmiðum um einfaldara ísland. Vill félagið benda á handbók 
Forsætis-, Dóms- og kirkjumálaráðuneytis og skrifstofu Alþingis fiá nóvember 2007, 
sem byggir meðal annars á gátlista OECD um lagasetningu, sem virðist um of 
gleymast við samningu frumvarpa.
Fyrir það fyrsta munu lögin ekki leysa af hólmi lög um eiturefhi og hættuleg efhi, 
þannig að í skráningu og eftirliti verður um tvöfalt kerfi að ræða, auk þeirra hluta sem 
undanþegnir eru lögunum að öðru leiti með tilheyrandi vandkvæðum fyrir 
atvinnulífið.

Skráning efiiavara er hér sett undir Umhverfisráðuneyti og Umhverfisstofiiun, en 
eftirlitið undir heilbrigðiseftirlitin og sveitarfélög landsins. Sem dæmi heyrir 
flutaingur á þeim til landsins bæði undir Samgönguráðuneyti og Siglingastofnun, 
flutningur eftir vegum heyrir undir eftirlit lögreglu og Dómsmálaráðuneyti, á bílum 
sem eru undir eftirliti Vinnueftirlits ríkisins, sem heyrir undir Félags- og 
tryggingamálaráðuneyti, sem skráð eru af Umferðarstofu, sem heyrir undir 
Samgönguráðuneyti. Viðbrögð við óhöppum er svo á höndum Brunamálastofiiunnar, 
sem heyrir undir Umhverfisráðuneyti og slökkviliðsstjóra sveitarfélagaima.

Við þetta verður ekki unað og hlýtur löggjafinn að geta tekið sér tak og sett 
heildstæðari löggjöf í stað endalausrar silkihúfulöggjafar, sem ómögulegt er að hafa 
heildaryfirsýn með og getur ómögulega náð tilgangi sínum sökum hás flækjustigs.

